I dette dokumentet finn du informasjon om pris og påmelding, samt litt anna informasjon. Les og bli vis!

Prisar
Inngangspris verksemd/bedrift: 
650 kroner

Inngangspris organisasjonar: 

350 kroner

Tillegg kvadratmeterpris:

Bedrift: kr 45,- pr m². 

Organisasjonar:  kr 25,- pr m². 

Desse prisane inkluderer straum, men dei som bestiller 2-4 kW straum betalar kr 200,- ekstra, medan meir enn 4 kW kostar kr 400,- ekstra.
Mattelt og Bethel

Det er eigne prisar for dei som ønskjer å vera i stort mattelt (12X30 m) og bedehuset Bethel (kunst- og handverk).

Fastpris i matteltet (9m2) uavhengig av verksemd: kr 1200,- inkl. straum. Fastpris på Bethel (8m2) : kr 700,- inkl. evt. ønska oppheng. 

På påmeldingsskjemaet skal de leggja inn om de vil ha straum eller ei, ønska kw og kva de skal bruka straumen til. 
NB! Desse prisane er ekskl. 25% mva. Og forsikring er utstillar sitt eige ansvar!

Det løner seg å melda seg på innan første påmeldingsfrist. Melder du deg på etter 15.mai, stig prisane. Dersom du melder deg på mellom 16. mai og 1. juni legg me på 10% på totalprisen. Mellom 2. juni og 15. juni blir det 20% dyrare å melda seg på. Etter 15. juni snakkar me om 30%, og dersom nokon
melder seg på etter 20. juli legg me på heile 50%.
Avmeldingsgebyr: Etter 1. juli fakturerer me 50% av totalpris, medan me etter 20. juli blir nøydde til å fakturera full pris ved avmelding. Hovudgrunnen er at det er arbeidskrevjande å endra på kart, oppsett og planar etter 1. juli.

Det blir også dette året eit mattelt, som rommar matstandar og sitjeplassar for dei som vil eta. I matteltet ønskjer me utstillarar som har tomat i rettane eller som nyttar andre lokale råvarer, utstillarar som har klar landbruks- eller havbruksprofil, og nisjeprodukt. 

Dei andre matutstillarane blir fordelte rundt på andre område på festivalområdet. Det er ein stor fordel med matservering fleire stader. Matutstillarane skriv kor dei ønskjer å servera sine produkt. Festivalen bestemmer så endeleg plassering. Det skal også avklarast med festivalleiinga på førehand kva de skal selja, slik at ”kollisjonar” blir unngått.

Matutstillarane skal sjølve senda inn eit enkelt skjema til Mattilsynet. Me kjem tilbake til dette for dei som melder seg på som utstillarar, men kan allereie nå nevna at fristen for å senda dette inn er 1. juni. 

Kunst og handverk

Me opnar dørene til bedehuset Bethel, der me har plass til åtte utstillarar. Dei som vil vera her får 8 m² kvar. Skriv på om de ønskjer lister til oppheng m.m.

Landbruk

Landbruksutstillarane blir samla sentralt på parkeringsplassen mellom Fiskerifagleg senter og Bethel. I og med at det totale festivalområdet blir større i år, kan det bli aktuelt å plassera somme utstillarar andre stader. Det kjem an på pågang ved påmelding.
Nettsider

Gå gjerne inn på www.tomatfestivalen.no og les meir om årets festival. På nettsidene vil me leggja inn alle utstillarane som melder seg på - med namn, telefonnummer, adresse, e-postadresse og heimeside. Ein god stad å marknadsføra seg. Dette kostar sjølvsagt ikkje noko. På nettsidene finn de som sagt lenke til påmeldingsskjema. 

Utstillarservice

I slutten av mai får de beskjed om de får plass, samt innbetalingsgiro.  

Ei veke før festivalen sender me ut praktisk informasjon. Når de kjem til festivalen, får de ein konvolutt med utstillarklister, velkomenskriv, telefonliste og programblad. Me sender altså ikkje dette ut på førehand. De får kaffi og påsmurt rundstykke/frokostbrød på standen. Me har sett grensa for utstillarkort til maks fem for næringsdrivande, og maks 3 for organisasjonar. 
Festivalavis og festivalhefte

Saman med lokalavisa Øyposten gir me ut ei eiga festivalavis, med programblad inni. Opplaget er på vel 4.500 eks, og blir sendt til alle husstandane i Finnøy og Rennesøy kommunar, i tillegg til hytteeigarane i Finnøy kommune. Me sender også ut både avis og hefte til utstillarane. I festivalavisa vil det stå artiklar om alt som skal skje i helga 12. – 14. august. I festivalheftet finn de konkret info om klokkeslett, parkering, kart over utstillarområde osv. Annonsering i avisa kjem me tilbake til i juni. 

Meld dykk på no! Og hugs: Første svarfrist er 15. mai. 
